 ԱՄՓՈՓԱԹԵՐԹ
«ԷՆԵՐԳԵՏԻԿԱՅԻ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՋՐԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ

	 1. ՀՀ արդարադատության նախարարություն

	21.11.2023թ.

	
	/27.3/49312-2023

	1. ««Էներգետիկայի մասին» Հայաստանի Հանրապետության օրենքում լրացում կատարելու մասին» և «Հայաստանի Հանրապետության ջրային օրենսգրքում լրացում կատարելու մասին» օրենքների նախագծերով (այսուհետ՝ Նախագծեր) նախատեսվում է «Էներգետիկայի մասին» օրենքի 20-րդ հոդվածի 5-րդ մասում և Հայաստանի Հանրապետության ջրային օրենսգրքի 42-րդ հոդվածի 3-րդ մասում կատարել լրացումներ, որոնք սահմանում են լիցենզավորված անձի՝ հանրային ծառայություններ մատուցող հարկ վճարողների իրավասությունը իր բաժանորդների/սպառողների վերաբերյալ տեղեկություններ բացահայտելու հարկային մարմնին, իսկ այդ տեղեկությունների բացահայտման/տրամադրման կարգը սահմանվելու է հարկային մարմնի և ջրային համակարգերի կառավարման մարմնի/հարկային մարմնի և էներգետիկայի բնագավառում ՀՀ կառավարության լիազորած մարմնի ղեկավարի սահմանած համատեղ իրավական ակտով։
Եթե Նախագծերով նպատակ է դրվում լիցենզավորված անձի կողմից հարկային մարմնին փոխանցել նույնականացված բաժանորդների վերաբերյալ տեղեկություններ, ապա հաշվի առնելով, որ որպես բաժանորդ կարող են հանդես գալ նաև ֆիզիկական անձինք (ներառյալ՝ անհատ ձեռնարկատերերը), պետք է արձանագրել, որ Նախագծերը նախատեսում են անձնական տվյալների փոխանցում հարկային մարմնին։ Այս կապակցությամբ պետք է նշել, որ «Անձնական տվյալների պաշտպանության մասին» օրենքի համաձայն՝ առանց տվյալների սուբյեկտի (ֆիզիկական անձ, որին վերաբերում են անձնական տվյալները) համաձայնության անձնական տվյալներ կարող են մշակվել, այդ թվում՝ փոխանցվել, եթե տվյալներ մշակելն ուղղակիորեն նախատեսված է օրենքով (տե՛ս 8-րդ հոդված, 9-րդ հոդվածի 5-րդ մաս, 26-րդ հոդվածի 1-ին մաս):
Անձնական տվյալների մշակումն օրենքով ուղղակիորեն նախատեսված լինելու պահանջը բխում է ՀՀ Սահմանադրության 6-րդ հոդվածի 1-ին մասից, ըստ որի՝ «1. Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով։»: Տվյալների մշակումն օրենքով ուղղակիորեն նախատեսելու կանոնը նպատակ ունի օրենքի համար ապահովել այնպիսի որոշակիություն, ինչպիսին ապահովում է համաձայնության համար դրա հավաստի լինելը: Հետևաբար, «ուղղակիորեն նախատեսված է օրենքով» պահանջի ներքո նկատի է առնվում, որ որևէ կասկած չպետք է մնա, որ օրենքը նախատեսել է կոնկրետ անձնական տվյալների մշակումը, այդ թվում՝ փոխանցումը:
Վերոգրյալից հետևում է, որ նույնականացված բաժանորդների վերաբերյալ հարկային մարմնին տեղեկություններ փոխանցելու դեպքում «Էներգետիկայի մասին» օրենքի 20-րդ հոդվածի 5-րդ մասում և Հայաստանի Հանրապետության ջրային օրենսգրքի 42-րդ հոդվածի 3-րդ մասում նշված տեղեկություններից բացի պետք է նաև ուղղակիորեն նախատեսել բաժանորդներին նույնականացնող տվյալների սպառիչ ցանկը (օր՝ ֆիզիկական անձի/անհատ ձեռնարկատերի դեպքում պետք է նշվի անունը, ազգանունը, բնակության վայրը և այլն, հարկային հսկողության իրականացման համար անհրաժեշտ նվազագույն քանակով) կամ նվազագույնը նշված հոդվածներով պետք է նախատեսվի, որ համատեղ իրավական ակտով սահմանվում է ոչ միայն տեղեկությունների տրամադրման կարգը (կարգը նշանակում է տեղեկությունների տրամադրման եղանակը, ընթացակարգը), այլև տրամադրվող տեղեկությունների ցանկը (հիշյալ հոդվածներում նշված բաժանորդների վերաբերյալ տեղեկությունները չեն ներառում բաժանորդներին նույնականացնող տեղեկությունները, հետևաբար առկա է ցանկը սահմանելու անհրաժեշտություն)։ Ենթաօրենսդրական ակտով կարող է սահմանվել միայն անձնական տվյալների այնպիսի մշակում, և այնպիսի անձնական տվյալների մշակում, որն ուղղակիորեն նախատեսված է օրենքով:
Վերոշարադրյալը հիմք ընդունելով՝ գտնում ենք, որ Նախագծերն ունեն լրամշակման կարիք:
2. Նկատի ունենալով, որ Նախագծերով նախատեսվում է ենթաօրենսդրական նորմատիվ իրավական ակտ ընդունելու լիազորություն՝ անհրաժեշտ է նախատեսել անցումային դրույթ՝ ենթաօրենսդրական նորմատիվ իրավական ակտի ընդունման ժամկետի վերաբերյալ:
3. ««Էներգետիկայի մասին» Հայաստանի Հանրապետության օրենքում լրացում կատարելու մասին» օրենքի նախագծի վերնագրից անհրաժեշտ է հանել «Հայաստանի Հանրապետության» բառերը: Բացի այդ, 1-ին հոդվածով նախատեսված լրացման արդյունքում անհրաժեշտություն կառաջանա «Էներգետիկայի մասին» օրենքի 20-րդ հոդվածի 5-րդ մասի դ. կետի «:» նշանը փոխարինել «.» նշանով:
4. «Հայաստանի Հանրապետության ջրային օրենսգրքում լրացում կատարելու մասին» օրենքի նախագծի 1-ին հոդվածով նախատեսվում է Հայաստանի Հանրապետության ջրային օրենսգրքի 42-րդ հոդվածի 3-րդ մասը լրացնել նոր նախադասություններով, մինչդեռ նախատեսված լրացումից բխում է, որ այն նախատեսվում է կատարել նշված մասի 1-ին նախադասության մեջ, ուստի ինկորպորացման խնդիրներից խուսափելու համար անհրաժեշտ է լրացումը հստակեցնել: 
	1․Ընդունվել է
Նախագծերի 1-ին հոդվածները խմբագրվել են։ 
































































[bookmark: _GoBack]




2․Ընդունվել է
 Նախագծում կատարվել է համապատասխան փոփոխություն։


3․Ընդունվել է 
 Նախագծում կատարվել են համապատասխան փոփոխություններ։





4․Ընդունվել է
Նախագծում կատարվել է համապատասխան փոփոխություն։





	 2․ ՀՀ տարածքային կառավարման և ենթակառուցվածքների նախարարություն
	21․11․2023թ․

	
	ԳՍ/22.5/35868-2023

	«Հայաստանի Հանրապետության ջրային օրենսգրքում լրացում կատարելու մասին» Հայաստանի Հանրապետության օրենքի նախագծի վերաբերյալ դիտողություններ և առաջարկություններ չունենք։ 
 	«էներգետիկայի մասին Հայաստանի Հանրապետության օրենքում լրացում կատարելու մասին» օրենքի նախագծի և կից փաստաթղթերի վերաբերյալ առաջարկում ենք նախագծի «ե» կետից, ինչպես նաև կից փաստաթղթերից հանել և էներգետիկայի բնագավառում Հայաստանի Հանրապետության կառավարության լիազորած մարմնի ղեկավարի և համատեղ բառերը։ 
	Ընդունվել է 


Ընդունվել է
Նախագծում կատարվել է համապատասխան փոփոխություն։



	3․ՀՀ էկոնոմիկայի նախարարություն
	23․11․2023թ․
01/22467-2023

	
	

	«Էներգետիկայի մասին» Հայաստանի Հանրապետության օրենքում լրացում կատարելու մասին» և «Հայաստանի Հանրապետության ջրային օրենսգրքում լրացում կատարելու մասին» Հայաստանի Հանրապետության օրենքների նախագծերի վերաբերյալ Էկոնոմիկայի նախարարությունը դիտողություններ և առաջարկություններ չունի։

	Ընդունվել է 


	4․ ՀՀ ֆինանսների նախարարություն 
	27․11․2023թ․ 

	
	  01/2-3/22842-2023

	 «Էներգետիկայի մասին» Հայաստանի Հանրապետության օրենքում լրացում կատարելու մասին» և «Հայաստանի Հանրապետության ջրային օրենսգրքում լրացում կատարելու մասին» ՀՀ օրենքների նախագծերի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է 





	5․ ՀՀ վարչապետի աշխատակազմի իրավաբանական վարչություն 
	26․02․2024թ․ 

	
	  02/16.2/7065-2024

	     Նախագծերի 1–ին հոդվածով հարկային մարմնի ղեկավարին վերապահվում է ենթաօրենսդրական նորմատիվ իրավական ակտ ընդունելու իրավասություն, սակայն Սահմանադրության 6-րդ հոդվածից բխում է, որ նորմատիվ ակտերի ընդունման իրավասություն կարող է վերապահվել բացառապես Սահմանադրությամբ ուղղակիորեն այդպիսի լիազորություն ունեցող մարմիններին: 
     Այս առումով, անդրադառնալով ենթաօրենսդրական նորմատիվ իրավական ակտ ընդունելու իրավասություն ունեցող սուբյեկտների շրջանակին՝ ՀՀ վճռաբեկ դատարանը թիվ ՎԴ/4680/05/19 վարչական գործով  արձանագրել է, որ ենթաօրենսդրական նորմատիվ իրավական ակտերը կարող են ընդունվել միայն ՀՀ Սահմանադրությամբ նախատեսված մարմինների կողմից, այլ կերպ ասած, ենթաօրենսդրական ակտեր ընդունելու իրավասության հասցեատերերի ցանկը սպառիչ է. այդ մարմիններն են՝ Կառավարությունը (ՀՀ Սահմանադրության 153-րդ հոդվածի 3-րդ մաս), կառավարության անդամները (ՀՀ Սահմանադրության 152-րդ հոդվածի 4-րդ մաս), ինքնավար մարմինները (ՀՀ Սահմանադրության 122-րդ հոդվածի 3-րդ մաս), համայնքի ավագանին (ՀՀ Սահմանադրության 182-րդ հոդվածի 3-րդ մաս), Կենտրոնական ընտրական հանձնաժողովը (ՀՀ Սահմանադրության 194-րդ հոդվածի 2-րդ մաս), Հեռուստատեսության և ռադիոյի հանձնաժողովը (ՀՀ Սահմանադրության 196-րդ հոդվածի 5-րդ մաս), Կենտրոնական բանկը (ՀՀ Սահմանադրության 200-րդ հոդվածի 5-րդ մաս) և Բարձրագույն դատական խորհուրդը (ՀՀ Սահմանադրության 175-րդ հոդվածի 3-րդ   մաս):
     Միաժամանակ՝ տեղեկատվության տրամադրման կարգը սահմանելու լիազորությունը հարկային մարմնի ղեկավարին վերապահելը համադրելի չէ նաև ՀՀ հարկային օրենսգրքի 350-րդ հոդվածի 1-ին մասի կարգավորման հետ, որի համաձայն՝ նշված կարգը սահմանում է ՀՀ կառավարությունը։ Ընդ որում՝ այն ծառայությունների ցանկը, որոնց առնչվող տեղեկությունը փոխանցվում է հարկային մարմնին, օրենսգրքի նշված դրույթի համաձայն սահմանում է ՀՀ կառավարությունը։
	Ընդունվել է
  Նախագծերով նախատեսվել է, որ  Հայաստանի Հանրապետության հարկային օրենսգրքով նախատեսված հարկային հսկողության շրջանակներում օգտագործելու նպատակով տեղեկությունների ցանկը և տրամադրման կարգը սահմանում է Կառավարությունը։

	6․ ՀՀ վարչապետի աշխատակազմի պետաիրավական վարչություն 
	26․02․2024թ․ 

	
	  02/16.2/7065-2024

	Ներկայացված նախագծերով առաջարկվում է սահմանել, որ լիցենզավորված անձի կողմից իր սպառողների/բաժանորդների վերաբերյալ համապատասխան տեղեկատվության տրամադրման կարգը սահմանվելու է հարկային մարմնի ղեկավարի սահմանած իրավական ակտով, որը ենթադրվում է, որ նորմատիվ բնույթ է ունենալու: Մինչդեռ, Սահմանադրության 6-րդ հոդվածի ուժով միայն Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
	Ընդունվել է
    Նախագծերով նախատեսվել է, որ  Հայաստանի Հանրապետության հարկային օրենսգրքով նախատեսված հարկային հսկողության շրջանակներում օգտագործելու նպատակով տեղեկությունների ցանկը և տրամադրման կարգը սահմանում է Կառավարությունը։

	7․ ՀՀ հանրային ծառայությունները կարգավորող հանձնաժողով 
	12․03․2024թ․ 

	
	  ԳԲ/34.1-Մ4-4/978-2024

	            Հայաստանի Հանրապետության հանրային ծառայությունները կարգավորող հանձնաժողովը հայտնում է, որ ««էներգետիկայի մասին» օրենքում փոփոխություն և լրացում կատարելու մասին» և «Հայաստանի Հանրապետության ջրային օրենսգրքում լրացում կատարելու մասին» օրենքների լրամշակված նախագծերի վերաբերյալ իր իրավասությունների շրջանակում առաջարկություններ և դիտողություններ չունի: 



	Ընդունվել է 

		8․  ԱՆՁՆԱԿԱՆ ՏՎՅԱԼՆԵՐԻ ՊԱՇՏՊԱՆՈՒԹՅԱՆ ԳՈՐԾԱԿԱԼՈՒԹՅՈՒՆ 
	

	
	  Ներկայացվել է աշխատանքային կարգով 




	Նախագծերով նախատեսվում է «Էներգետիկայի մասին» ՀՀ օրենքի (այսուհետ՝ Օրենք) 20-րդ հոդվածի 5-րդ մասում և ՀՀ ջրային օրենսգրքի (այսուհետ՝ Օրենսգիրք) 42-րդ հոդվածի 3-րդ մասում կատարել լրացումներ, որոնք սահմանում են լիցենզավորված անձի՝ հանրային ծառայություններ մատուցող հարկ վճարողների իրավասությունը իր բաժանորդների/սպառողների վերաբերյալ տեղեկություններ բացահայտելու հարկային մարմնին, իսկ այդ տեղեկությունների ցանկը և տրամադրման կարգը սահմանում է Կառավարությունը։ 
Հարկ է նշել, որ Կառավարությունը ամեն դեպքում հարկային մարմնին տրամադրվող տեղեկությունների ցանկը սահմանելիս սահմանափակված է լինելու Օրենքի 20-րդ հոդվածի 4-րդ մասում և Օրենսգրքի 3-րդ մասում նշված տեղեկություններով: Այնինչ, հիշյալ մասերում նշված տեղեկությունների բովանդակությունից ուղղակիորեն հնարավոր չէ բխեցնել, որ դրանք պարունակում են նաև բաժանորդի/սպառողի անձնական (նույնականացնող) տվյալներ (կամ կոնկրետ ինչ անձնական տվյալներ), հետևաբար Կառավարության կողմից, նշված դրույթներին հղում անելով, անձնական տվյալների ցանկ սահմանելը չի համապատասխանի «Անձնական տվյալների պաշտպանության մասին» ՀՀ օրենքով սահմանված տվյալների մշակումն օրենքով ուղղակիորեն նախատեսված լինելու պահանջին (8-րդ հոդված, 9-րդ հոդվածի 5-րդ մաս, 26-րդ հոդվածի 1-ին մաս): 
Տվյալների մշակումն օրենքով ուղղակիորեն նախատեսված լինելու պահանջն նշանակում է, որ օրենքով պետք է նախատեսված լինեն տվյալների մշակման բովանադկային պայմանները, այդ թվում՝ մշակման ենթակա անձնական տվյալների ցանկը կամ օրենքը պետք է նախատեսի լիազորող նորմ, որն այդ բովանդակային պայմանների, օրինակ, տվյալների ցանկի սահմանումը վերապահում է իրավասու մարմնին։ 
Նախագծերում փորձ է արվել հենց լիազորող նորմերի միջոցով տեղեկությունների, այդ թվում՝ անձնական տվյալների ցանկերի սահմանումը Կառավարությանը վերապահելու միջոցով ենթաօրենսդրական նորմատիվ իրավական ակտով նախատեսել նաև հարկային մարմնին անձնական տվյալների փոխանցում, սակայն, ինչպես արդեն նշվել է, խնդրո առարկա դեպքերում Կառավարությունը սահմանափակված է Օրենքի 20-րդ հոդվածի 4-րդ մասում և Օրենսգրքի 3-րդ մասում նշված տեղեկություններով, որոնցում առնվազն ուղղակիորեն նախատեսված չեն անձնական տվյալներ: Արդյունքում ստացվում է, որ թեև Նախագծերի լրամշակված տարբերակներում տեղեկությունների ցանկը սահմանելու լիազորությունը վերապահված է Կառավարությանը, սակայն այդ տեղեկությունների ցանկերը արդեն Օրենքով և Օրենագրքերով սահմանված են, և Կառավարությունը սահմանելու է տեղեկությունների արդեն սահմանված ցանկերի (ենթա) ցանկ:   


	Ընդունվել է
Նախագծերի 1-ին հոդվածները խմբագրվել են։ 



